
Ribhuproktam Sarvamatmaprakaranam

ரு’பு⁴ப்ரோக்தம் ஸர்வமாத்மப்ரகரணம்

(ஆத்மநோऽந்யந்ந கிஞ்சந)
ஶ‍்ரு’ணுஷ்வ து³ர்லப⁴ம் லோகே ஸாராத்ஸாரதரம் பரம் ।
ஆத்மரூபமித³ம் ஸர்வமாத்மநோऽந்யந்ந கிஞ்சந ॥ 13.1॥
ஸர்வமாத்மாஸ்தி பரமா பரமாத்மா பராத்மக: ।
நித்யாநந்த³ஸ்வரூபாத்மா ஹ்யாத்மநோऽந்யந்ந கிஞ்சந ॥ 13.2॥
முக்தாமுக்தஸ்வரூபாத்மா முக்தாமுக்தவிவர்ஜித: ।
மோக்ஷரூபஸ்வரூபாத்மா ஹ்யாத்மநோऽந்யந்ந கிஞ்சந ॥ 13.5॥
த்³வைதாத்³வைதஸ்வரூபாத்மா த்³வைதாத்³வைதவிவர்ஜித: ।
ஸர்வவர்ஜிதஸர்வாத்மா ஹ்யாத்மநோऽந்யந்ந கிஞ்சந ॥ 13.6॥
முதா³முத³ஸ்வரூபாத்மா மோக்ஷாத்மா தே³வதாத்மக: ।
ஸங்கல்பஹீநஸாராத்மா ஹ்யாத்மநோऽந்யந்ந கிஞ்சந ॥ 13.7॥
நிஷ்கலாத்மா நிர்மலாத்மா பு³த்³த்⁴யாத்மா புருஷாத்மக: ।
ஆநந்தா³த்மா ஹ்யஜாத்மா ச ஹ்யாத்மநோऽந்யந்ந கிஞ்சந ॥ 13.8॥
அக³ண்யாத்மா க³ணாத்மா ச அம்ரு’தாத்மாம்ரு’தாந்தர: ।
பூ⁴தப⁴வ்யப⁴விஷ்யாத்மா ஹ்யாத்மநோऽந்யந்ந கிஞ்சந ॥ 13.9॥
அகி²லாத்மாऽநுமந்யாத்மா (மாநாத்மா) மாநாத்மா பா⁴வபா⁴வந: ।
துர்யரூபப்ரஸந்நாத்மா ஆத்மநோऽந்யந்ந கிஞ்சந ॥ 13.10॥
நித்யம் ப்ரத்யக்ஷரூபாத்மா நித்யப்ரத்யக்ஷநிர்ணய: ।
அந்யஹீநஸ்வபா⁴வாத்மா ஆத்மநோऽந்யந்ந கிஞ்சந ॥ 13.11॥
நித்யாநித்யவிஹீநாத்மா இஹாமுத்ரப²லாந்தர: ।
ஶமாதி³ஷட்கஶூந்யாத்மா ஹ்யாத்மநோऽந்யந்ந கிஞ்சந ॥ 13.13॥
முமுக்ஷுத்வம் ச ஹீநாத்மா ஶப்³தா³த்மா த³மநாத்மக: ।
நித்யோபரதரூபாத்மா ஹ்யாத்மநோऽந்யந்ந கிஞ்சந ॥ 13.14॥

ஸர்வகாலதிதிக்ஷாத்மா ஸமாதா⁴நாத்மநி ஸ்தி²த: ।
ஶுத்³தா⁴த்மா ஸ்வாத்மநி ஸ்வாத்மா ஹ்யாத்மநோऽந்யந்ந கிஞ்சந ॥ 13.15॥
அந்நகோஶவிஹீநாத்மா ப்ராணகோஶவிவர்ஜித: ।
மந:கோஶவிஹீநாத்மா ஹ்யாத்மநோऽந்யந்ந கிஞ்சந ॥ 13.16॥
விஜ்ஞாநகோஶஹீநாத்மா ஆநந்தா³தி³விவர்ஜித: ।
பஞ்சகோஶவிஹீநாத்மா ஹ்யாத்மநோऽந்யந்ந கிஞ்சந ॥ 13.17॥
நிர்விகல்பஸ்வரூபாத்மா ஸவிகல்பவிவர்ஜித: ।
ஶப்³தா³நுவித்³த⁴ஹீநாத்மா (ஶப்³தா³நுவித்⁴யஹீநாத்மா)ஹ்யாத்மநோऽந்யந்ந கிஞ்சந
॥ 13.18॥
ஸ்தூ²லதே³ஹவிஹீநாத்மா ஸூக்ஷ்மதே³ஹவிவர்ஜித: ।
காரணாதி³விஹீநாத்மா ஹ்யாத்மநோऽந்யந்ந கிஞ்சந ॥ 13.19॥
த்³ரு’ஶ்யாநுவித்³த⁴ஶூந்யாத்மா ஹ்யாதி³மத்⁴யாந்தவர்ஜித: ।
ஶாந்தா ஸமாதி⁴ஶூந்யாத்மா ஹ்யாத்மநோऽந்யந்ந கிஞ்சந ॥ 13.20॥
ப்ரஜ்ஞாநவாக்யஹீநாத்மா அஹம் ப்³ரஹ்மாஸ்மிவர்ஜித: ।
தத்த்வமஸ்யாதி³வாக்யாத்மா ஹ்யாத்மநோऽந்யந்ந கிஞ்சந ॥ 13.21॥
அயமாத்மேத்யபா⁴வாத்மா ஸர்வாத்மா வாக்யவர்ஜித: ।
ஓங்காராத்மா கு³ணாத்மா ச ஹ்யாத்மநோऽந்யந்ந கிஞ்சந ॥ 13.22॥
ஜாக்³ரத்³தீ⁴நஸ்வரூபாத்மா ஸ்வப்நாவஸ்தா²விவர்ஜித: ।
ஆநந்த³ரூபபூர்ணாத்மா ஹ்யாத்மநோऽந்யந்ந கிஞ்சந ॥ 13.23॥
பூ⁴தாத்மா ச ப⁴விஷ்யாத்மா ஹ்யக்ஷராத்மா சிதா³த்மக: ।
அநாதி³மத்⁴யரூபாத்மா ஹ்யாத்மநோऽந்யந்ந கிஞ்சந ॥ 13.24॥
ஸர்வஸங்கல்பஹீநாத்மா ஸ்வச்ச²சிந்மாத்ரமக்ஷய: ।
ஜ்ஞாத்ரு’ஜ்ஞேயாதி³ஹீநாத்மா ஹ்யாத்மநோऽந்யந்ந கிஞ்சந ॥ 13.25॥
ஏகாத்மா ஏகஹீநாத்மா த்³வைதாத்³வைதவிவர்ஜித: ।
ஸ்வயமாத்மா ஸ்வபா⁴வாத்மா ஹ்யாத்மநோऽந்யந்ந கிஞ்சந ॥ 13.26॥
துர்யாத்மா நித்யமாத்மா ச யத்கிஞ்சிதி³த³மாத்மக: ।
பா⁴நாத்மா (மாநாத்மா) மாநஹீநாத்மா ஹ்யாத்மநோऽந்யந்ந கிஞ்சந ॥ 13.27॥
வாசாவதி⁴ரநேகாத்மா வாச்யாநந்தா³த்மநந்த³க: ।

ஸர்வஹீநாத்மஸர்வாத்மா ஹ்யாத்மநோऽந்யந்ந கிஞ்சந ॥ 13.28॥
ஆத்மாநமேவ வீக்ஷஸ்வ ஆத்மாநம் பா⁴வய ஸ்வகம் ।
ஸ்வஸ்வாத்மாநம் ஸ்வயம் பு⁴ங்க்ஷ்வ ஹ்யாத்மநோऽந்யந்ந கிஞ்சந ॥ 13.29॥
ஸ்வாத்மாநமேவ ஸந்துஷ்ய ஆத்மாநம் ஸ்வயமேவ ஹி ।
ஸ்வஸ்வாத்மாநம் ஸ்வயம் பஶ்யேத்ஸ்வமாத்மாநம் ஸ்வயம் ஶ்ருதம் ॥ 13.30॥
ஸ்வமாத்மநி ஸ்வயம் த்ரு’ப்த:ஸ்வமாத்மாநம் ஸ்வயம்ப⁴ர: ।
ஸ்வமாத்மாநம் ஸ்வயம் ப⁴ஸ்ம ஹ்யாத்மநோऽந்யந்ந கிஞ்சந ॥ 13.31॥
ஸ்வமாத்மாநம் ஸ்வயம் மோத³ம் ஸ்வமாத்மாநம் ஸ்வயம் ப்ரியம் ।
ஸ்வமாத்மாநமேவ மந்தவ்யம் ஹ்யாத்மநோऽந்யந்ந கிஞ்சந ॥ 13.32॥
ஆத்மாநமேவ ஶ்ரோதவ்யம் ஆத்மாநம் ஶ்ரவணம் ப⁴வ ।
ஆத்மாநம் காமயேந்நித்யமாத்மாநம் நித்யமர்சய ॥ 13.33॥
ஆத்மாநம் ஶ்லாக⁴யேந்நித்யமாத்மாநம் பரிபாலய ।
ஆத்மாநம் காமயேந்நித்யமாத்மநோऽந்யந்ந கிஞ்சந ॥ 13.34॥
ஆத்மைவேயமியம் பூ⁴மி:ஆத்மைவேத³மித³ம் ஜலம் ।
ஆத்மைவேத³மித³ம் ஜ்யோதிராத்மநோऽந்யந்ந கிஞ்சந ॥ 13.35॥
ஆத்மைவாயமயம் வாயுராத்மைவேத³மித³ம் வியத் ।
ஆத்மைவாயமஹங்கார:ஆத்மநோऽந்யந்ந கிஞ்சந ॥ 13.36॥
ஆத்மைவேத³மித³ம் சித்தம் ஆத்மைவேத³மித³ம் மந: ।
ஆத்மைவேயமியம் பு³த்³தி⁴ராத்மநோऽந்யந்ந கிஞ்சந ॥ 13.37॥
ஆத்மைவாயமயம் தே³ஹ:ஆத்மைவாயமயம் கு³ண: ।
ஆத்மைவேத³மித³ம் தத்த்வமாத்மநோऽந்யந்ந கிஞ்சந ॥ 13.38॥
ஆத்மைவாயமயம் மந்த்ர:ஆத்மைவாயமயம் ஜப: ।
ஆத்மைவாயமயம் லோக:ஆத்மநோऽந்யந்ந கிஞ்சந ॥ 13.39॥
ஆத்மைவாயமயம் ஶப்³த:³ஆத்மைவாயமயம் ரஸ: ।
ஆத்மைவாயமயம் ஸ்பர்ஶ:ஆத்மநோऽந்யந்ந கிஞ்சந ॥ 13.40॥
ஆத்மைவாயமயம் க³ந்த: ⁴ ஆத்மைவாயமயம் ஶம: ।
ஆத்மைவேத³மித³ம் து:³க²ம் ஆத்மைவேத³மித³ம் ஸுக²ம் ॥ 13.41॥

ஆத்மீயமேவேத³ம் ஜக³தாத்மீய:ஸ்வப்ந ஏவ ஹி ।
ஸுஷுப்தம் சாப்யதா²த்மீயம் ஆத்மநோऽந்யந்ந கிஞ்சந ॥ 13.42॥
ஆத்மைவ கார்யமாத்மைவ ப்ராயோ ஹ்யாத்மைவமத்³வயம் ।
ஆத்மீயமேவமத்³வைதம் ஆத்மநோऽந்யந்ந கிஞ்சந ॥ 13.43॥
ஆத்மீயமேவாயம் கோऽபி ஆத்மைவேத³மித³ம் க்வசித் ।
ஆத்மைவாயமயம் லோக:ஆத்மநோऽந்யந்ந கிஞ்சந ॥ 13.44॥
ஆத்மைவேத³மித³ம் த்³ரு’ஶ்யம் ஆத்மைவாயமயம் ஜந: ।
ஆத்மைவேத³மித³ம் ஸர்வம் ஆத்மநோऽந்யந்ந கிஞ்சந ॥ 13.45॥
ஆத்மைவாயமயம் ஶம்பு: ⁴ ஆத்மைவேத³மித³ம் ஜக³த் ।
ஆத்மைவாயமயம் ப்³ரஹ்மா ஆத்மநோऽந்யந்ந கிஞ்சந ॥ 13.46॥
ஆத்மைவாயமயம் ஸூர்ய ஆத்மைவேத³மித³ம் ஜட³ம் ।
ஆத்மைவேத³மித³ம் த்⁴யாநமாத்மைவேத³மித³ம் ப²லம் ॥ 13.47॥
ஆத்மைவாயமயம் யோக:³ஸர்வமாத்மமயம் ஜக³த் ।
ஸர்வமாத்மமயம் பூ⁴தம் ஆத்மநோऽந்யந்ந கிஞ்சந ॥ 13.48॥
ஸர்வமாத்மமயம் பா⁴வி ஸர்வமாத்மமயம் கு³ரு: ।
ஸர்வமாத்மமயம் ஶிஷ்ய ஆத்மநோऽந்யந்ந கிஞ்சந ॥ 13.49॥
ஸர்வமாத்மமயம் தே³வ:ஸர்வமாத்மமயம் ப²லம் ।
ஸர்வமாத்மமயம் லக்ஷ்யம் ஆத்மநோऽந்யந்ந கிஞ்சந ॥ 13.50॥
ஸர்வமாத்மமயம் தீர்த²ம் ஸர்வமாத்மமயம் ஸ்வயம் ।
ஸர்வமாத்மமயம் மோக்ஷம் ஆத்மநோऽந்யந்ந கிஞ்சந ॥ 13.51॥
ஸர்வமாத்மமயம் காமம் ஸர்வமாத்மமயம் க்ரியா ।
ஸர்வமாத்மமயம் க்ரோத: ⁴ ஆத்மநோऽந்யந்ந கிஞ்சந ॥ 13.52॥
ஸர்வமாத்மமயம் வித்³யா ஸர்வமாத்மமயம் தி³ஶ: ।
ஸர்வமாத்மமயம் லோப:⁴ ஆத்மநோऽந்யந்ந கிஞ்சந ॥ 13.53॥
ஸர்வமாத்மமயம் மோஹ:ஸர்வமாத்மமயம் ப⁴யம் ।
ஸர்வமாத்மமயம் சிந்தா ஆத்மநோऽந்யந்ந கிஞ்சந ॥ 13.54॥
ஸர்வமாத்மமயம் தை⁴ர்யம் ஸர்வமாத்மமயம் த்⁴ருவம் ।
ஸர்வமாத்மமயம் ஸத்யம் ஆத்மநோऽந்யந்ந கிஞ்சந ॥ 13.55॥

ரு’பு⁴ப்ரோக்தம் ஸர்வமாத்மப்ரகரணம்

ஸர்வமாத்மமயம் போ³த⁴ம் ஸர்வமாத்மமயம் த்³ரு’ட⁴ம் ।
ஸர்வமாத்மமயம் மேயம் ஆத்மநோऽந்யந்ந கிஞ்சந ॥ 13.56॥
ஸர்வமாத்மமயம் கு³ஹ்யம் ஸர்வமாத்மமயம் ஶுப⁴ம் ।
ஸர்வமாத்மமயம் ஶுத்³த⁴ம் ஆத்மநோऽந்யந்ந கிஞ்சந ॥ 13.57॥
ஸர்வமாத்மமயம் ஸர்வம் ஸத்யமாத்மா ஸதா³த்மக: ।
பூர்ணமாத்மா க்ஷயம் சாத்மா பரமாத்மா பராத்பர: ॥ 13.58॥
இதோऽப்யாத்மா ததோऽப்யாத்மா ஹ்யாத்மைவாத்மா ததஸ்தத: ।
ஸர்வமாத்மமயம் ஸத்யம் ஆத்மநோऽந்யந்ந கிஞ்சந ॥ 13.59॥
॥ இதி ஶிவரஹஸ்யாந்தர்க³தே ரு’பு⁴ப்ரோக்தம் ஸர்வமாத்மப்ரகரணம் ஸம்பூர்ணம் ॥
-॥ஶ்ரீஶிவரஹஸ்யம் ।ஶங்கராக்²ய:ஷஷ்டா²ம்ஶ: ।அத்⁴யாய: 13 । 1-2, 5-11, 13-59॥

- .. shrIshivarahasyam . shankarAkhyaH ShaShThAMshaH . adhyAyaH 13 . 1-2, 5-11,

13-59..

Notes :

